Nafarroako Parlamentuko Mahaiak, 2018ko martxoaren 5ean egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Ana maría Beltrán Villalba andreak aurkezturiko mozioa, zeinaren bidez Nafarroako Gobernua premiatzen baita Nafarroaren errealitate soziolinguistikoa errespeta dezan.
2. Nafarroako Parlamentuko Aldizkari Ofizialean argitara dadin agintzea.
3. Mozioa Osoko Bilkuran izapidetzea, eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.

MOZIOAREN TESTUA
Nafarroako Alderdi Popularreko foru parlamentarien elkarteko Ana Beltrán Villalba andreak, Legebiltzarreko Erregelamenduan ezarritakoaren babesean, honako mozio hau aurkezten du, Osoko Bilkuran eztabaidatzeko. Mozioaren bidez, Nafarroako Gobernua premiatzen da Nafarroaren errealitate soziolinguistikoa errespeta dezan.
Aurreikus zitekeenez, Nafarroako Parlamentuak Euskarari buruzko Legea aldatu nahi du, parlamentari guztiak ez zeuden Osoko Bilkura batean onetsitako batzorde berezi baten bidez eta Nafarroako hizkuntza eremuak desagerrarazteko asmoarekin. Alabaina, euskararen erabilerak Nafarroan ez dauka zerikusirik beste erkidego batzuetako erabilerarekin, horietan ofiziala delako lurralde osoan eta erabilera Nafarroan baino hedatuagoa delako, hemen nafarren % 6,7k baizik ez baitu erabiltzen.
Hori dela-eta, honako erabaki proposamen hau aurkezten dugu:
Nafarroako Parlamentuak Nafarroako Gobernua premiatzen du Nafarroaren errealitate soziolinguistikoa errespeta dezan eta ez dezan utz Euskarari buruzko 1986ko Legea onetsi zenetik indarrean den zonifikazioa alda dadin.

